
Müdafiə Nazirliyindən 
verilən məlumatda bildirilir 
ki, iclasda Azərbaycan ilə 
Türkiyə arasında təhlükəsizlik, 
hərbi, hərbi-texniki, hərbi tibb, 
hərbi təhsil və digər sahələrdə 
əməkdaşlığın vəziyyəti, inki-
şaf perspektivləri müzakirə 
edilib, eləcə də qarşıda duran 
vəzifələrin yerinə yetirilməsi 
üçün əsas istiqamətlər 
müəyyənləşdirilib və 2020-
ci il üçün fəaliyyət planı 
 razılaşdırılıb.

Görüşün sonunda iclasın 
yekunlarına dair Azərbaycan 

Respublikası Müdafiə Nazirliyi 
ilə Türkiyə Respublikası Baş 
Qərargahı arasında protokol 
imzalanıb.

Bu formatda növbəti 
görüşün gələn il Türkiyədə 
keçirilməsi planlaşdırılır.

 “Xalq qəzeti”

“Demokratiyadan danışan müxalifət 
təəssüf ki, qarşıdurma yaratmağa çalışır”

Deputat qeyd edib ki, müxalifət bu cür 
qanunsuz hərəkətlərə son qoymalıdır. Çünki 
bununla onlar nə siyasi nüfuzunu artıracaq, nə 
də ki, qarşılarına qoyulan məqsədə çatacaqlar: 
“Radikal müxalifətə, o cümlədən, Müsavat Parti-
yasına sadəcə olaraq, bəhanə lazımdır. Onların nə 
ölkənin problemləri ilə bağlı təklifləri var, nə də 
cəmiyyətə təqdim edəcəkləri hər hansı proqramları. 
Gündəmdə qalmaq, hətta hay-küylü hadisələrlə 
diqqəti cəlb etmək, sabitliyi pozmaq niyyətinə 
düşüblər. Partiyanın məqsədi hakimiyyətə gəlmək, 
cəmiyyətin dəstəyini qazanmaq, ölkənin inkişafı 
ilə bağlı özünün təkliflərini verməkdir. Hazırkı 
müxalifətdə isə bunların heç biri yoxdur”.

A.Mirzəzadə bildirib ki, bu gün informasiya- 
kommunikasiya texnologiyaları elə inkişaf edib ki, 
kütləvi aksiyaların harada keçirilməsinin heç bir 
əhəmiyyəti yoxdur: “Çünki telekanallara,  saytlara 
baxmaqla, hətta adi mobil telefondan istifadə 

etməklə baş verən hadisələri nəinki Azərbaycana, 
bütün dünyaya yaymaq olar. Bununla belə, tamamilə 
mümkündür ki, onlar xaricdən dəstək alıblar, 
Azərbaycan dövlətinin möhkəmliyini bir daha 
yoxlamaq üçün bu cür hərəkətlərdən istifadə etməyə 
çalışırlar. Amma istənilən halda onların hərəkətinə 
hüquqi cavab veriləcək”.

Xatırladaq ki, Müsavat Partiyası noyabrın 10-
da Tofiq Bəhramov adına stadionun qarşısındakı 
meydan, “Dərnəgül” metro stansiyasının çıxışında 
olan meydan, yaxud “Məhsul” stadionunda aksiya 
keçirilməsi üçün Bakı Şəhər İcra Hakimiyyətinə 
müraciət etmişdi. BŞİH isə partiyanın bu istəyini 
qəbul etməyərək aksiyanın Lökbatan qəsəbəsində 
keçirilməsini məqsədəuyğun sayıb.

“Xalq qəzeti” 

Layihənin müəllifi, Əməkdar 
incəsənət xadimi, Prezidentin fərdi 
təqaüdçüsü, polkovnik Abdulla Qurbani 
xalqımızın azadlıq və istiqlal ideya-
larının, milli varlığının, ərazilərimizin 
bölünməzliyinin, dövlətçiliyimizin və 
müstəqilliyimizin rəmzi olan Dövlət 
bayrağı haqqında ətraflı məlumat 
verib, Azərbaycanın tarixi bayraqları 

tədbir iştirakçılarına təqdim olunub. 
Azərbaycan əsgərinin digər dövlət 
rəmzləri kimi bayrağımıza da həmişə 
sədaqət nümayiş etdirdiyi, bu bayraq 
altında Ali Baş Komandanın əmrlərinə 
hər an hazır olduğu vurğulanıb.

Ulu öndər Heydər Əliyevin 
“Azərbaycanın Dövlət bayrağı bütün 
beynəlxalq təşkilatların iqamətgahları 
qarşısında dalğalanır. Azərbaycanın 
dövlət bayrağı müstəqil Azərbaycanın 
başının üstündə dalğalanır. Bu 
yüksəklərə qalxmış bayraq bun-
dan sonra heç vaxt enməyəcək!” və 
dövlətimizin başçısı, Ali Baş Koman-
dan İlham Əliyevin “Bizim bayrağımız 
qürur mənbəyimizdir. Bizim bayrağı-
mız canımızdır, ürəyimizdir. Bu gün 
Azərbaycanın hər bir yerində Dövlət 
bayrağı dalğalanır. Bizim bayrağımız 
Dağlıq Qarabağda, Xankəndidə, Şu-

şada da dalğalanacaqdır. O günü biz 
hər an öz işimizlə yaxınlaşdırmalıyıq və 
yaxınlaşdırırıq” fikirləri səsləndirilib.

Azərbaycan idmançılarının, eləcə 
də ordu idmançılarının olimpiadalar-
da, dünyanın bir çox mötəbər idman 
yarışlarında qalib olaraq Azərbaycanın 
Dövlət himnini səsləndirməsi, bayrağı-

mızı qaldırması barədə fəxrlə söhbət 
açılıb.

Ehtiyatda olan general-leytenant 
Yaşar Aydəmirov, Aprel döyüşlərinin 
iştirakçısı general-mayor B.Orucov 
çıxış edərək bildiriblər ki, Azərbaycan 
Ordusu bu bayrağın daim Vətənimizin 
başı üzərində əzəmətlə dalğalanması 
naminə dövlətimizin başçısının apardığı 
məqsədyönlü daxili və xarici siyasəti 
ürəkdən bəyənir və dəstəkləyir.

Rusiyanın Soçi şəhərində keçirilən 

“Valday” Beynəlxalq Diskussiya Klu-
bunda və Aşqabadda keçirilən Müstəqil 
Dövlətlər Birliyi Dövlət Başçıları Şurası-
nın məhdud tərkibdə iclasında Prezi-
dent İlham Əliyevin hücum diplomatiya-
sına keçərək, dünyanın gözü qarşısında 
Ermənistanın siyasi-hərbi rəhbərliyinə, 
küçədən hakimiyyətə gəlmiş Nikol Pa-
şinyanın sərsəm bəyanatlarına kəskin 

cavab verməsi və onu yerində oturtması 
Azərbaycan Ordusunun şəxsi heyətində 
də böyük ruh yüksəkliyi yaratdığı qeyd 
olunub.

Ali Baş Komandanın Rusiya-
nın məşhur “Kommersant” qəzetinə 
müsahibəsi zamanı dediyi “XXI əsr türk 
dünyası əsri olacaq!” kəlamı alqışlarla 
qarşılanıb. Bir millət, iki dövlətin bayraqla-
rı yanaşı salona gətirilib. Bakının işğaldan 
azad edilməsinin 100 illiyinə həsr olun-
muş hərbi parad xatırlanıb. Azərbaycan 

və Türkiyə qardaşlığına, dostluğuna həsr 
olunmuş mahnılar ifa edilib.

Əməkdar mədəniyyət işçisi Solmaz 
Kosayevanın şəhid analarının dilindən 
etdiyi “Şəhidlər önündə əyilən bayraq 
tezliklə Şuşaya sancılmalıdır!” çağırışı 
böyük qələbəyə inam hissini daha da 
artırıb.

Həzi Aslanov adına Ordu İdeoloji 

və Mədəniyyət Mərkəzinin yaradıcı 
heyətinin, eləcə də tanınmış incəsənət 
ustalarının iştirakı ilə bayrağa həsr 
olunmuş ədəbi, xoreoqrafik kompo-
zisiyalar təqdim olunub, Azərbaycan 
bayrağını tərənnüm edən yeni mahnılar 
ifa edilib.

Tədbirdə Abdulla Qurbaninin 
sözlərinə bəstəkar Azad Zahidin 
yazdığı “Uçuşa hazırıq” mahnısının 
təqdimatı olub. Azərbaycanın hərbi 
pilotlarına həsr olunmuş mahnı Elnur 
Məmmədovun ifasında maraqla qarşı-
lanıb.

Vətənpərvərlik tədbirində qoşun 
növlərinin, Bakı Qarnizonundakı 
hərbi hissə və xüsusi təyinatlı təhsil 
müəssisələrinin nümayəndələri bir daha 
Bayrağa, Vətənə, dövlətə, xalqa sonsuz 
sədaqətlərinin ifadə ediblər.

 “Xalq qəzeti”

Münaqişələrin həlli: ərazi 
bütövlüyü prinsipinin 

alternativsizliyi
Cənubi Qafqaz regionunda geosi-

yasi dinamikanın sürətlə yeniləşməsi 
fonunda ekspertlər Ermənistan-
Azərbaycan münaqişəsinin həlli im-
kanlarına yenidən baxmağa çalışırlar. 
Onlar bu problemin Azərbaycanın 
ərazi bütövlüyü çərçivəsində həll 
edilməsindən başqa yolun olmadığına 
əmindirlər. Qlobal miqyasda cərəyan 
edən geosiyasi proseslərin də məntiqi 
məhz bu nəticəni təsdiqləyir. Yaxın 
Şərqdə Suriya və İraqın ərazi bütöv-
lüyünün təmini böyük dövlətlərin 
şübhəsiz qəbul etdikləri prinsiplərin 
başında gəlir.

Nümunə kimi Rusiyanın Türkiyə 
ilə danışıqlarda Suriyanın ərazi bütöv-
lüyünün bərpa edilməsi məsələsini 
daim qabartmasını göstərmək olar. 
Moskva Suriyada kürd dövlətinin 
yaradılmasının mümkün olmadığı-
nı açıq ifadə edir. Bununla yanaşı, 
İran da Suriyanın ərazi bütövlüyü 
məsələsinə böyük əhəmiyyət verir. 

Təbii ki, Türkiyə bu prinsipi tam 
qəbul edir və fəaliyyəti ilə onun real-
laşmasına böyük töhfə verir. Hazırda 
Suriyanın ərazi bütövlüyünün bərpa 
edilməsində şəhidlər verən yeganə 
dövlət Türkiyədir.

Bunun fonunda terror qrupları və 
onların havadarları Türkiyəyə qarşı 
qarayaxma kampaniyası aparmağa ça-
lışırlar. Onlar türk ordusunun kimyəvi 
silahları tətbiq etdiyi fikrini ortaya 
atdılar. Paralel olaraq hərbi əməliyyat 
zamanı dinc əhaliyə, tarixi abidələrə 
zərər dəydiyini dedilər. Lakin BMT-
nin uyğun komissiyaları hər iki iddianı 
rədd etdi və göstərdi ki, bunlar iftira-
dır. Türkiyə hərbi əməliyyatlar zamanı 
son dərəcə düzgün davranıb və dinc 
əhaliyə zərrə qədər də zərər dəyməyib.

Bunların fonunda xarici işlər 
naziri Mövlud Çavuşoğlu BMT-nin 
Türkiyədəki tədbirində bəyan etdi 
ki, dünyadakı bütün münaqişələr 
sülh yolu ilə beynəlxalq hüquq 
çərçivəsində həll olunmalıdır. 
Yəni məsələ yalnız Suriya ilə 
məhdudlaşmamalıdır. Fikirlərini inki-
şaf etdirən M.Çavuşoğlu Türkiyənin 

Dağlıq Qarabağ münaqişəsinin həlli 
ilə bağlı fəallığını daha da artıraca-
ğını ifadə etdi. Deməli, Ermənistan 
– Azərbaycan münaqişəsinin ərazi 
bütövlüyü prinsipi ilə həll edilməsi 
şansı getdikcə daha da artır.

Rusiya Suriyada bir kriteri-
yanı, Cənubi Qafqazda başqasını 
həyata keçirə bilməz. Suriyada 
kürd dövlətinin yaradılmasına izin 

verilmədiyi kimi, Azərbaycanda 
da erməni dövlətinin yaradılma-
sına izin verilə bilməz. Həm də 
ermənilərin buna haqları yoxdur. 
Onda Azərbaycanın ərzi bütövlü-
yünün təmini prinsipini Rusiyanın 
tam olaraq qəbul etdiyi nəticəsini 
çıxara bilərik. Türkiyənin məsələyə 
münasibəti çoxdan aydındır. Ankara 
münaqişənin yalnız Azərbaycanın 
ərazi bütövlüyünün təmin edilməsi 
şərti ilə həll oluna biləcəyini ifadə 
etməkdədir. İran da fərqli mövqe 
tuta bilməz. Çünki Suriyanın ərazi 
bütövlüyünü müdafiə edən Tehran 
qonşusu Azərbaycana qarşı fərqli 
düşünə bilməz. Baxmayaraq ki, İran 

rəhbərliyi Ermənistanla əməkdaşlığa 
böyük önəm verir.

Bütün bunlar erməni diploma-
tiyasını çox çətin vəziyyətə salıb. 
Rəsmi İrəvan anlayır ki, bütün kartları 
əldən gedib. Azərbaycan intensiv 
fəaliyyəti ilə həqiqəti dünyaya çatdı-
rıb və beynəlxalq hüquq da Bakının 
tərəfindədir. Başqa münaqişələrin 
həlli təcrübəsi də bir məqamı təsdiq 

edir: münaqişə ancaq Azərbaycanın 
ərazi bütövlüyü çərçivəsində ni-
zama salına bilər. Ermənistan 
hakimiyyətinin çaşqınlığını son za-
manlar münaqişə ilə bağlı məntiqsiz 
danışması da təsdiq edir.

Ermənistanın müdafiə naziri deyib 
ki, Dağlıq Qarabağ münaqişəsi artıq 
həll olunub. Yəni Ermənistan işğal 
etdiyi Azərbaycan ərazilərindən çıx-
mayacaq və nəticədə İrəvanın istədiyi 
olacaq. Bu sözlər faktiki olaraq Nikol 
Paşinyanın bir müddət öncə dediyi 
“Qarabağ Ermənistandır və nöqtə” 
cəfəngiyatı ilə eyni statusdadır. Konk-
ret desək, rəsmi İrəvan növbəti dəfə 
öz havadarlarını zərbə altında qoyur.

Dünya Azərbaycanın haqlı 
olduğunu qəbul edir

Məsələ ondan ibarətdir ki, baş 
nazirdən sonra müdafiə naziri də 
danışıqlar prosesini süni və səmərəsiz 
proses kimi təqdim edir. Belə çıxır 
ki, ATƏT-in Minsk qrupu və onun 
həmsədrləri oyuncaqdırlar. Onlar 
gözə kül üfürmək üçün mövcuddur-

lar. Başqa sözlə, Ermənistanın hava-
darları imitasiya ilə məşğul olurlar.

Həmsədrlər isə başqa şey danı-
şırlar. Onlar münaqişəni həll etmənin 
Minsk qrupundan başqa formatının 
olmadığını deyirlər. Digər tərəfdən, 
baş nazir N.Paşinyan öz qulbeçəsinin 
dediyini inkar edən fikir söyləyib. O, 
Dağlıq Qarabağ münaqişəsinin danı-
şıqlar yolu ilə həlli istiqamətindəki 
dinamikadan razı qaldığını bildirib. 
Hesab edir ki, bu aspektdə proseslər 
daha da intensivləşib. Ancaq bu-
nun nələrdə öz ifadəsini tapdığını 
deməyib. İndi kim düzünü deyir – 
baş nazirmi, yoxsa müdafiə nazirimi?

Əslində, onların hər ikisi yalan 

danışır. Lakin məsələnin maraqlı 
tərəfi odur ki, baş nazir faktiki olaraq 
müdafiə nazirinin yalan danışdığını 
ifadə edib. N.Paşinyan, görünür, özü-
nün əvvəlki səhvini təkrar etməkdən 
ehtiyatlanır və bilir ki, havadarları 
onu cəzalandıra bilərlər. Ən azından 
hakimiyyəti itirə bilər.

Daha geniş aspektdə açıq görünür 
ki, rəsmi İrəvanın münaqişənin həlli 
ilə bağlı konkret strategiyası yoxdur. 
Kimin ağlına nə gəlir və radikal 
düşüncəyə necə sərf edir, elə də 
danışır. Gah danışıqları vəsf edir, gah 
da “məsələ bitib”, deyirlər. Əslində 
isə vəziyyət kifayət qədər sürətlə 
ermənilərin əleyhinə dəyişməkdədir. 
Bu, bütün səviyyələrdə aydın 
hiss edilir. Belə ki, Qoşulmama 
Hərəkatına daxil olan 120 dövlət 
Ermənistanı təcavüzkar adlandırdı 
və belə qəbul etdi. Bu, BMT, Aİ, 
İƏT, Türk Şurası və digər qurumların 
qəbul etdiyi sənədlərlə bərabər ciddi 
əhəmiyyəti olan hadisədir. Çünki 
faktiki olaraq bütün dünya dövlətləri 
Azərbaycanın haqlı olduğunu 
hüquqi olaraq etiraf edirlər. Bu da 
Azərbaycanın tədbir görməsi üçün 
daha geniş imkanların meydana 
gəldiyini göstərir. İrəvan bunu anlayır 
və təşvişdədir.

Digər tərəfdən, real fəaliyyət 
sahəsində Suriyanın timsalında gedən 
proseslər göstərdi ki, münaqişənin 
Azərbaycanın ərazi bütövlüyünün 
təminindən başqa variantı yoxdur. 
Bu faktın məntiqi nəticələrindən biri 
Türkiyənin diplomatik müstəvidə 
daha güclü təzyiqlə Ermənistanın 
işğal etdiyi ərazilərdən çəkilməsinə 
çalışması olacaq. Ankaranın və 
Bakının bu istiqamətdə qarşısında 
dayanacaq güc ola bilməz.

Bunlarla yanaşı, Cənubi Qaf-
qazda sabitliyin təmini Rusiyanın 
marağındadır. Burada proseslərin 

qeyri-müəyyənliyə yuvarlanma-
sı Moskva üçün əlavə problemlər 
yarada bilər. Onun artıq ilk siqnalları 
alınır. Belə ki, Ermənistanda bir 
antirusiya kampaniyası başlanıb. 
Onu aparanlar müxtəlif hesabatlar və 
məruzələrlə Rusiya hərbi kontingen-
tinin Ermənistanda hansı çətinliklər 
yaratdığı ilə bağlı fikir formalaş-
dırmağa çalışırlar. Bu, Rusiyanın 
müdafiə naziri Sergey Şoyqunun 
İrəvana səfəri zamanı aşkar hiss olu-
nub. Kreml bunlara reaksiya verərək 
iki ölkə arasında münasibətləri 
kimlərin korlamağa çalışdığı sualını 
verir. Moskva açıq bəyan edir ki, 
aranı Ermənistanda Qərbin sifarişini 
yerinə yetirən sosial şəbəkə qatır. 
Deməli, Moskva regionda geosi-
yasi vəziyyətin sabitlikdən çıxarıla 
biləcəyindən ehtiyat edir və onun 
qarşısını almağa çalışır.

Yuxarıda vurğulanan məqamlar 
onu göstərir ki, Ermənistan – 
Azərbaycan münaqişəsinin danışıqlar 
yolu ilə həlli yeni mərhələyə qədəm 
qoymaqdadır. Obrazlı desək, artıq, 
“cidanı çuvalda gizlətmək” mümkün 
deyildir. Münaqişə Azərbaycanın 
ərazi bütövlüyü çərçivəsində həll 
edilməsə, Cənubi Qafqazda çox 
riskli vəziyyət meydana gələcək. 
Burada terrora təkan verən proseslər 
özünü göstərə bilər ki, onun qarşı-
sını almaq xeyli çətin olar. Həmin 
terror dalğasının Rusiya ərazisinə 
sıçraya biləcəyinə də şübhə yoxdur. 
Vəziyyətin bu yöndə inkişafın-
da Ermənistan maraqlıdır. Çünki 
bütün hüquqi şərtlər, qaydalar və 
beynəlxalq hüquq Azərbaycanın 
haqlı olduğunu göstərir. Ermənistan 
ancaq aranı qatmaqla, suyu bulandır-
maqla, qanunsuz addımlarla prosesi 
ləngidə bilər. Deməli, yeni səviyyədə 
mübarizə başlayır.

“Paşinyanın son təklifi 
fitnəkarlıqdan başqa bir şey deyil”

K.Əliyeva qeyd edib ki, Paşinyan 
gah Qarabağ münaqişəsinin sülh və 
danışıqlar yolu ilə həlli prosesinə ma-
neçilik törətmək, status-kvonu uzatmaq 
üçün format dəyişikliyi fintəkarlığına 
əl atır, buna nail ola bilməyəndə, 
yenidən danışıqlar masası arxa-
sında əyləşməyə məcbur ediləndə 
də Azərbaycanın işğal olunmuş 
ərazilərinə qanunsuz səfərlər reallaş-
dırmaqla, “Yallı” getməklə, “Qarabağ 
Ermənistandır və nöqtə” deməklə, 
daha böyük fitnəkarlığa imza atır, gah 
da ölkə daxilində və Dağlıq Qarabağ 
erməniləri, “Qarabağ klanı” tərəfindən 
ona yönələn etiraz, qəzəb, nifrət 
dalğasını başqa səmtə yönəltmək, öz 
hakimiyyətinin ömrünü uzatmaq üçün 
sərhəddə, təmas xəttində təxribatçılıq 
əməllərinə, qan tökülməsinə rəvac 
verir: “Bunun da Azərbaycan dövləti 
və ordusu tərəfindən layiqli cavabını 
alanda növbəti təxribata əl uzadır, işğal 
altındakı Dağlıq Qarabağda referen-
dumun keçirilməsi təklifini ortaya atır, 
özünün və ölkəsinin işğalçı mahiyyətini 
bir daha ortaya qoyur. Nə Paşinya-
nın, nə də digərlərinin belə bir təkliflə 

çıxış etməyə heç bir haqqı, hüququ, 
səlahiyyəti yoxdur. Bu, tam qanun-
suzluq, Azərbaycan qanunlarının və 
beynəlxalq hüququn açıq-aşkar pozul-
ması cəhdidir.

Əvvəla, Dağlıq Qarabağ işğal 
altında olsa da, Azərbaycanın tarixi və 
ayrılmaz tərkib hissəsidir, onunla bağlı 
hər hansı bir qərar vermək hüququ-
na da yalnız və yalnız Azərbaycan 
dövləti və xalqı malikdir. İkincisi, sovet 
dövründə heç bir əsası olmadan Qara-

bağ ermənilərinə verilən muxtariyyət - 
Dağlıq Qarabağ Muxtar Vilayəti hələ 29 
il bundan öncə Azərbaycan tərəfindən 
ləğv edilib və onlar heç bir muxtariyyətə 
malik deyillər. Üçüncüsü, Ermənistanın 
və onun açıq-gizli himayədarlarının 
birbaşa dəstəyi ilə yaradılmış oyuncaq 
və qondarma “DQR” də tam qanunsuz, 
cinayətkar bir qurumdur, cinayətkar 
bir rejimdir. Onu nə Azərbaycan, nə 
də dünya dövlətləri tanıyıb. Heç kim 
də, heç bir dövlət də tanıya bilməz və 

tanımağa da heç bir əsası yoxdur”.
Deputat vurğulayıb ki, bu gün 

həqiqət, fakt və reallıq odur ki, Dağlıq 
Qarabağ da daxil olmaqla ona bitişik 
Azərbaycan əraziləri erməni işğalı 
altındadır: “O ərazilər, əzəli və əbədi 
Azərbaycan torpaqları işğaldan azad 
olunmayınca, işğalçı qoşunlar geri 
çəkilməyincə, həmin ərazilər boşaldıl-
mayınca, işğal faktına son qoyulma-
yınca Dağlıq Qarabağla bağlı heç bir 
addım atıla bilməz. Kimsə orada nə 
referendum keçirə, nə hansısa qərar 
verə və onu reallaşdıra bilər.

Azərbaycan dövlətinin daim 
bəyan etdiyi kimi, Dağlıq Qarabağ 
ermənilərinə yalnız muxtariyyət verilə 
bilər, o da bir şərtlə ki, işğala son 
qoyulmuş, işğalçı qoşunlar işğal olun-
muş Azərbaycan ərazilərini tərk etmiş 
olsunlar.

Odur ki, Paşinyan yaxşı olar-
dı gedib aclıq, yoxsulluq, səfalət 
həddində olan ölkəsini, xalqını düş-
düyü bəlalardan xilas etməyin yolu-
nu axtarsın, Azərbaycanın işlərinə 
qarışmasın, təxribatçılıq və fitnəkarlıq 
əməllərinə son qoysun, Qarabağ 
münaqişəsinin sülh və danışıqlar yolu 
ilə həllinə kömək etməyə çalışsın. Bun-
ları etməyəcəksə, özünü də, dövlətini 
də, xalqını da daha böyük fəlakətlərə, 
uçuruma sürükləyəcək”.

 “Xalq qəzeti” 

Milli Məclisin deputatı Kamilə 
Əliyeva bildirib ki, çevriliş yolu ilə 
hakimiyyətə gələn Ermənistanın 

baş naziri Nikol Paşinyan ilk gündən 
Qarabağ məsələsində təxribatçılıq və 
fitnəkarlıq yolunu tutub. Ötən dövr 
ərzində fəaliyyəti ilə xələflərindən, qatı 
cinayətkarlar – əlləri Azərbaycan xalqının 
qanına batmış cani koçaryanlardan, sar-
kisyanlardan fərqlənmir, bir çox hallarda, 
hətta onları da ötüb keçir.

Bayrağa, Vətənə, anda sədaqət

9 Noyabr – Dövlət Bayrağı Günü münasibətilə Silahlı 
Qüvvələrin Təlim və Tədris Mərkəzində “Bayrağa, Vətənə, 
anda sədaqət” adlı vətənpərvərlik tədbiri keçirilib. Müdafiə 

Nazirliyinin mətbuat xidmətindən aldığımız məlumata deyilir 
ki, əvvəlcə Azərbaycan Respublikasının Dövlət bayrağı hərbi 
orkestrin müşayiəti ilə salona gətirilib. Xalqımızın ümummil-
li lideri Heydər Əliyevin və respublikamızın ərazi bütövlüyü, 
müstəqilliyi uğrunda şəhid olanların xatirəsi bir dəqiqəlik 
 sükutla yad edilib, dövlət himni ifa olunub.

Bakıda Azərbaycan-Türkiyə 
12-ci yüksək səviyyəli hərbi 
 dialoq iclası öz işini başa vurub.

Azərbaycan–Türkiyə 12-ci yüksək 
səviyyəli hərbi dialoq iclası başa çatıb

Milli Məclisin deputatı Aydın Mirzəzadə Müsavat 
Partiyasının noyabrın 10-da Bakı Şəhər İcra 
Hakimiyyəti (BŞİH) binası qarşısında qanun-

suz piket keçirmək istəyinə münasibətini açıqlayarkən 
bildirib ki, bu gün demokratiyadan, qanunlardan 
danışan müxalifət təxribata, qarşıdurmaya, polislə 
 toqquşmaya üstünlük verir.

Nikol Paşinyan və onun başçılıq etdiyi hökumətin bir sıra 
üzvləri Ermənistan-Azərbaycan, Dağlıq Qarabağ münaqişəsi 
ilə bağlı ziddiyyətli bəyanatlarla çıxış edirlər. Sirr deyil 
ki, bu cür bəyanatların reallıqla heç bir əlaqəsi yoxdur və 
Ermənistan rəhbərliyinin fikirləri bir-birini təkzib edir. Biri 
münaqişənin artıq həll olunduğundan dəm vurursa, digəri bu 
istiqamətdə danışıqların intensivləşdiyindən bəhs edir. Aydın 
görünür ki, işğalçı ölkənin münaqişənin həlli ilə bağlı konk-
ret strategiyası yoxdur. Bu vəziyyətin yaranması səbəbləri az 
deyil. Təcrübə göstərir ki, hüquqi baxımdan Azərbaycan tam 
haqlıdır və bütün beynəlxalq təşkilatlar bunu sənədlərində 
təsbit edir. Bundan başqa, Yaxın Şərq təcrübəsi də sübut 
edir ki, münaqişə ancaq Azərbaycanın ərazi bütövlüyü 
çərçivəsində həll oluna bilər.

çaşqınlıqdan  yaranan 
məntiqsiz  tezislər

